
Taniqli  tele  va
radioboshlovchi  Qunduzxon
Abdullayeva  tomonidan
institutda  ijtimoiy
tarmoqlarda  faol  bo’lgan
talaba-yoshlar  uchun
“Ijtimoiy  tarmoqlarning
talabalar  hayotidagi
ahamiyati” mavzusida seminar-
trening tashkil etildi.
Avval  xabar  berganimizdek,  joriy  yilning  3-mart  kuni
O‘zbekiston davlat san’at va madaniyat institutida tuzilgan
Ma’naviy-ma’rifiy  ishlar  samaradorligini  oshirish  bo‘yicha
jamoatchilik  Kengashining  dastlabki  yig’ilishi  o’tkazilib,
unda kelgusi rejalar muhokama qilingan edi.

Xususan,  yig‘ilishda  talabalar  bilan  ijtimoiy  tarmoqdan
foydalanish  yuzasidan  doimiy  muloqot  olib  borish  vazifasi
belgilangan edi.

Bugun taniqli tele va radioboshlovchi Qunduzxon Abdullayeva
tomonidan institutda ijtimoiy tarmoqlarda faol bo’lgan talaba-
yoshlar  uchun  “Ijtimoiy  tarmoqlarning  talabalar  hayotidagi
ahamiyati” mavzusida seminar-trening tashkil etildi.

Ijtimoiy tarmoqlar bugungi kunda talabalar hayotida muhim rol
o’ynaydi.  Ular  o’qish  jarayonini  osonlashtiruvchi  vosita,
yangi bilimlar olish va tajriba almashish maydoni, shuningdek,

do’stlar  bilan  aloqa  qilish  va  yangi  tanishlar  orttirish
imkoniyatini beradi. Ijtimoiy tarmoqlar orqali talabalar o’z
qiziqishlari  bo’yicha  guruhlarga  qo’shilishlari,  muhim
ma’lumotlarga  tezkor  kirishlari,  o’qish  bilan  bog’liq
maslahatlar olishlari va hatto ish topishlari mumkin.

Shuningdek, o’z qiziqishlaridan kelib chiqib blog yuritayotgan
talabalar uchun ijtimoiy tarmoqlar tanilish imkoniyatini ham
taqdim etmoqda. Biroq undan foydalanishning ham o’ziga yarasha
qonun-qoidalari, axloqiy jihatlari borligini ham unutmaslik
lozim. Seminar-treningda shular haqida so’z bordi.

O‘zbekiston davlat san’at va
madaniyat institutida “O‘quv
jarayoniga  raqamli  va
innovatsion  texnologiyalarni
joriy etish orqali talabalar
kasbiy  bilimini  oshirish
yo‘llari”  mavzusidagi
Respublika  ilmiy-amaliy
anjumani bo‘lib o‘tdi.
Anjumanni Ilimiy ishlar va innovatsiyalar bo‘yicha prorektor
Baxtiyor Yakubov ochib berdi hamda аnjumanning asosiy maqsadi
– o‘quv jarayoniga raqamli va innovatsion texnologiyalarni
joriy  etish  yо‘llarini  o‘rganish,  rivojlantirish  va

takomillashtirish;  bо‘lajak  aktyorlarni  tarbiyalashining
hozirgi kunda hal etilmagan dolzarb muammolari, ilmiy-amaliy
asoslari, ularni tadqiq etish va amaliyotga tadbiq qilish
yo‘llarini  o‘rganish  ekanligini,  o’z  navbatida,  bugungi
ma’ruzalarda ayni shu jihatlarga alohida e’tibor qaratilishi
hamda kelgusida soha rivojida muhim ahamiyatga ega bo’lishiga
umid bildirdi.

Konferensiya  yalpi  majlisida  “Spektakllarda  raqamli
texnologiyalardan  foydalanish  masalalari”,  “Xoreografiya
san’atida inklyuziv ta’lim va innovatsion yondashuv”, “Алишер
Навои – символ прогресса своей эпохи и источник бесконечных
инноваций в современном искусстве”, “Zamonaviy teatrning yangi
uslubi: immersiv teatr va uning asosiy tendensiyalari” kabi
mavzularda ma’ruzlar qilindi hamda ular yuzasidan qizg ‘in
bahs munozaralar bo‘lib o‘tdi.

Shuningdek,  Аnjumanda  talabalar  kasbiy  bilimini  oshirish
yo‘llarini  joriy  etish  muammolarini  yechish  hamda  sifatli
ta’limni ta’minlash, bunda soha yо‘nalishlari bо‘yicha ilmiy-
ijodiy  ishlar  natijalarini  tahlil  qilish  va  olingan
natijalarni  о‘quv  jarayoniga  uzviy  bog‘liqligini  qaror
toptirish  masalalari  muhokama  qilinadi.  Muhokamada  ushbu
masalalarga oid bahs-munozarlarga sabab bо‘lgan xususiyatlar
о‘rganiladi,  raqamli  va  innovatsion  texnologiyalarni  joriy
etish bo‘yicha takliflar va ilmiy tavsiyalar ham ham muhokama
markazida bo‘ldi

Raqamli va innovatsion texnologiyalarni joriy etish orqali
talabalar  kasbiy  bilimini  oshirish  misolida  videorolik
taqdimoti ham bo‘lib o‘tdi.



Ma’naviy-ma’rifiy  ishlar
samaradorligini  oshirish
bo‘yicha  jamoatchilik
Kengashi yig’ilishi
O‘zbekiston davlat san’at va madaniyat instituti Kengashining
2025-yil 28-fevral kuni bo‘lib o‘tgan yig‘ilishida institut
rektori,  professor  Nodirbek  Sayfullayev  tashabbusi  bilan
Ma’naviy-ma’rifiy  ishlar  samaradorligini  oshirish  bo‘yicha
jamoatchilik Kengashi tuzilgan edi.

Mazkur  yig’ilishda  yangi  tuzilgan  jamoatchilik  Kengashi
raisligiga  ochiq  ovoz  berish  yo‘li  bilan  O‘zbekiston
Respublikasida  xizmat  ko‘rsatgan  yoshlar  murabbiysi,  tarix
fanlari doktori, professor Abduxalil Mavrulov saylandi.

Bugun ushbu Kengashning faoliyati, oldiga qo‘yilgan maqsad va
vazifalariga bag’ishlangan dastlabki yig‘ilish bo‘lib o‘tdi.

Yig‘ilish  avvalida  Nodirbek  Sayfullayev  bugun  Davlatimiz
Rahbari tomonidan yosh avlodga ularni har tomonlama barkamol
bo’lib  voyaga  yetishlari  uchun  keng  imkoniyatlar  yaratib
berilgani,  bundan  tashqari,  san’at  va  madaniyat  sohasiga
berilayotgan yuksak e’tibor va g’amxo’rlik sabab sohada ham
tub  o’zgarish  va  yangilanishlar  kechayotgani,  ushbu
imkoniyatlarning  yoshlar  o‘rtasida  targ’ibotini  yanada
kuchaytirish,  ularni  Vatanga  muhabbat  va  kasbiga  sadoqat
ruhida tarbiyalash zarurligini qayd etdi hamda ushbu maqsadlar
Kengashning  asosiy  maqsadi  va  maslagi  bo’lishi  zarurligi
ta’kidladi.

Shundan  so‘ng  Kengashning  ish-rejasi  va  nizomini  ishlab
chiqish,  faoliyatini  tashkil  etish,  talabalar  bilan  olib
boriladigan  muloqot  mavzulari  va  boshqa  muhim  masalalar
muhokama qilindi.

O‘zbekiston davlat san’at va
madaniyat  instituti
Kengashining  navbatdagi
yig‘ilishi bo‘lib o‘tdi.
Kengash avvalida, an’anaga binoan, institut rektori, professor
Nodirbek  Sayfullayev  “Estrada  va  ommaviy  tomoshalar”
kafedrasidan Maxmud Rashidov hamda “Sahna nutqi” kafedrasidan
Maxsuma  Xodjimatovalarga  professor,  “Cholg‘u  ijrochiligi”
kafedrasidan Yusuf Vaxidov, “Milliy qо‘shiqchilik” kafedrasi
mudiri Husniddin Xusanov, ushbu kafedradan Navruz Sobirov,
“Estrada  va  ommaviy  tomoshalar”  kafedrasidan  Nilufar
Axmedovalarga  dotsent  ilmiy  unvoni  hamda  “Folklor  va
etnografiya”  kafedrasidan  Gulxumor  Djamalxodjayevalarga
filologiya  fanlari  bо‘yicha  falsafa  doktori  diplomi,
shuningdek,  “Vokal”  kafedrasi  mudiri  Saodat  Muzaffarovaga
О‘zbekiston kompozitorlari va bastakorlari uyushmasiga a’zolik
guvohnomasini topshirib, ularning kelgusi ilmiy-ijodiy hamda
pedagogik faoliyatiga ulkan zafarlar tiladi.

Kengashda  2025-yil  13-fevral  kuni  О‘zbekiston  Respublikasi
Prezidenti Shavkat Mirziyoyev raisligida о‘tkazilgan Olimpiya
va  paralimpiya  harakatini  yanada  rivojlantirish,  ommaviy
sportni  yangi  bosqichga  olib  chiqish,  aholi  jismoniy
faolligini oshirish chora-tadbirlari yuzasidan videoselektor
yig‘ilishi  hamda  14-fevral  kuni  о‘tkazilgan  mamlakatimiz
yoshlari bilan ochiq muloqotida belgilagan asosiy vazifalar,
talabalar  bо‘sh  vaqtini  mazmunli  tashkil  etish,  ularning
ma’naviyatini  yuksaltirish  borasida  amalga  oshirilayotgan
ishlar  tanqidiy-tahliliy  ko‘zdan  kechirilib,  atroflicha
muhokama qilindi.

Ushbu masala yuzasidan fikr bildirar ekan institut rektori
Davlatimiz  Rahbarining  “О‘g‘il-qizlarimiz  yoshlar  masalasi
davlat siyosatining ustuvor yо‘nalishiga aylanganini sezib,
о‘zlariga  beqiyos  kuch  olmoqda”,  degan  so’zlarini  iqtibos
keltirdi.

Institut  talabalarining  ma’naviy  tarbiyasi  va  mafkuraviy
immunitetini kuchaytirish zarurligi, talaba-yoshlarni foydali
milliy kontent yaratishga targ‘ib qilish masalalari tanqidiy
nazar bilan kо‘rib chiqildi.

O’quv  yili  boshidan  e’tiboran  bironta  tyutor  yoki  dekan
o’rinbosarining shaxsiy tashabbusi bilan yirik loyiha yoki
kontent  yaratilmagani,  ko’plab  saviyali  tadbirlarning
tashabbuskori rahbariyat bo’layotgani, institutda sport bilan
shug‘ullanish  uchun  barcha  sharoitlar  yaratilgani  holda,
talaba-yoshlarning qo’lga kiritayotgan natijalari maqtangulik
emasligi,  tashkil  etilayotgan  turli  tanlovlar  va  sport
musobaqalarida  talabalarning  ishtiroki  qoniqarli  emasligi,
sport va boshqa intellektual tanlovlarning sonini va ularga
jalb  etilayotgan  talabalar  qamrovini  oshirish  zarurligi,
yurtimizda amalga oshirilayotgan islohot va yangilanishlar,
ayniqsa,  yoshlarga  yaratib  berilayotgan  keng  imkoniyatlar
borasida qilinishi lozim bo’lgan targ’ibot ishlari yetarli
darajada emasligi tanqid qilinib, mas’ullarga bu borada qat’iy
ogohlantirish berildi.

Bu borada xodimlarga murojaat qilar ekan “Institutda talaba-
yoshlarga sifatli ta’lim berish barobarida, ularning bо‘sh
vaqtlarini mazmunli tashkil etish, turli tо‘garaklarga jalb
etish umuman yoshlar masalalariga oid ishlarni yangi bosqichda
davom ettirishimiz, ayniqsa, yoshlar bilan ishlash tizimida
faoliyat  olib  borayotgan  xodimlarning  mas’uliyatini  yanada
oshirish lozim”. – deya ta’kidladi.



Tadqiqotchilar uchun imtihon
jarayonlari
Bugun  O‘zbekiston  davlat  san’at  va  madaniyat  institutida
Vazirlar  Mahkamasining  2017-yil  22-maydagi  “Oliy  ta’limdan
keyingi  ta’lim  tizimini  yanada  takomillashtirish  chora-
tadbirlari to‘g‘risida”gi 304-son qarori bilan tasdiqlangan
Nizom hamda Institut rektorining tegishli buyrug‘i asosida
05.01.09  –  Hujjatshunoslik.  Arxivshunoslik.
Kutubxonashunoslik,
13.00.01  –  Pedagogika  nazariyasi.  Pedagogik  ta’limotlar
tarixi,
13.00.02 – Ta’lim va tarbiya nazariyasi va metodikasi (sohalar
boʻyicha),
17.00.01 – Teatr san’ati,
17.00.03 – Kino san’ati. Televideniye,
17.00.07 – Madaniyat nazariyasi va tarixi. Madaniyashunoslik
ixtisosliklari bo‘yicha mustaqil izlanuvchi
(PhD/DSc)larga imtihon (suhbat) jarayoni tashkil etildi.

Suhbat  jarayonida  talabgorlarning  ilmiy-ijodiy  ishlari,
tadqiqot olib borishni maqsad qilgan mavzusining dolzarbligi
kabi masalalar muhokama qilindi.

Mazkur  jarayon  institut  ilmiy  salohiyatini  oshirish  va
kelajakda yuqori malakali ilmiy kadrlarni tayyorlash yo‘lida
muhim qadam bo‘lib xizmat qiladi.

Suhbat  jarayonlari  YouTube  platformasi  orqali  onlayn
translatsiya  qilib  borildi.

Bugun  O‘zbekiston  davlat
san’at  va  madaniyat
institutiga  Gruziyaning
O‘zbekistondagi Favqulodda va
Muxtor Elchisi David Kotaria
tashrif  buyurdi  hamda
institut  rektori,  professor
Nodirbek  Sayfullayev  bilan
uchrashdi.
✅Uchrashuvda  Nodirbek  Sayfullayev  elchi  janoblarining
tashrifidan mamnun ekanligini bildirib, uni institut tarixi,
ilmiy  va  ijodiy  salohiyati,  bugungi  kunda  amalga
oshirilayotgan  o‘quv-ijodiy  jarayonlar,  ilmiy  yo’nalishda
bo‘layotgan  o’zgarishlar,  umuman,  institut  hayoti  bilan
batafsil tanishtirib o’tdi.

✅O’z navbatida, David Kotaria o‘zbek san’ati va madaniyatiga
qiziqishi va hurmati baland ekanligini alohida qayd etib o‘tdi
hamda O‘zbekiston davlat san’at va madaniyat instituti bilan
hamkorlik qilishdan mamnun bo‘lishini ta’kidladi.

�Shuningdek, samimiy muloqot davomida O’zbekiston va Gruziya
o’rtasidagi madaniy aloqalar chuqur tarixiy ildizlarga ega
ekanligi, o’zbek milliy musiqasi, raqslari va hunarmandchiligi
Gruziyada katta qiziqish uyg’otishi, xuddi shuningdek, gruzin
xalq qo’shiqlari va raqslari O’zbekistonda ham mashhurligi,

ikki  mamlakat  o’rtasida  amalga  oshirilayotgan  barcha
sohalardagi  keng  ko‘lamli  hamkorlik  doirasida  madaniy
aloqlarga ham katta e’tibor qaratilayotgani qayd etildi hamda
kelgusida institut ijodiy jamoasining Gruziyadagi sohaga oid
oliy ta’lim muassasalari bilan hamkorlik o’rnatishi va ushbu
mamalakatga  gastrol  safarlarini  tashkil  etish  masalalari
muhokama qilindi.

Shundan so‘ng Elchi hamda «Megobroba» Gruziya milliy madaniyat
markazi vakillari rektor hamrohligida O‘quv teatrida bo‘lib
o‘tgan 4-bosqich “Musiqali teatr aktyorligi” ta’lim yo‘nalishi
talabalarining gruzin adibi Nodar Dumbadzening “Men, buvim,
Iliko  va  Illarion”  romani  asosida  sahnalashtirilgan
“Guriyaliklar”  musiqali  komediyasi  namoyishida  ishtirok
etishdi.

Ushbu  spektakl  lirik-komediya  janrida  sahnalashtirilgan
bо‘lib,  voqealar  yigirmanchi  asrning  о‘rtalarida  bо‘lib
о‘tadi. Ammo unda kо‘tarilgan mavzu bugungi kunda ham о‘z
ahamiyatini yо‘qotmagan. Spektakl qishloqda tug‘ilib о‘sgan
yosh yigit – Zurikoning katta hayotga qadam qо‘yish arafasida
duch  keladigan  tо‘qnashuvlari,  ziddiyatlar  va  intilishlari
haqida hikoya qiladi.

Ushbu spektakl mehmonlar hamda tomoshabinlarda iliq taassurot
qoldirdi.

Bugun  O‘zbekiston  davlat
san’at va madaniyat instituti

rektori,  professor  Nodirbek
Sayfullayev  rahbarligida
institut  Kasaba  uyushmasi
qo‘mitasining  hisobot-saylov
yig‘ilishi bo‘lib o‘tdi.
 

Yig‘ilish  avvalida  Nodirbek  Sayfullayev  Kasaba  uyushmasi
institutda  xodimlar  va  professor-o‘qituvchilarning
manfaatlarini himoya qiluvchi, ularning mehnat sharoitlarini
yaxshilash, ish joylarida xavfsizlikni ta’minlash, muammolarni
hal qilish borasida o‘z so‘zi va ovoziga ega bo‘lgan muhim
bo‘g‘in bo‘lishi lozimligini ta’kidladi.
Yig‘ilishning  kun  tartibida  institut  Kasaba  uyushmasi
qо‘mitasining  5  yil  mobaynidagi  faoliyati  yakunlari  va
xodimlarning ijtimoiy-iqtisodiy huquq va manfaatlarini himoya
qilish  borasida  kelgusidagi  vazifalari,  institut  Kasaba
uyushmasi qо‘mitasi taftish komissiyasining hisoboti, institut
kasaba uyushmasi qо‘mitasi raisi va tarkibini hamda taftish
komissiyasi  raisi  va  tarkibini,  shuningdek,  О‘zbekiston
madaniyat, sport va turizm xodimlari kasaba uyushmasi Toshkent
shahar  birlashgan  qо‘mitasining  hisobot-saylov
konferensiyasiga delegatlar va vakil saylash kabi masalalar
ko‘rib chiqildi.

Mazkur masalalar yig‘ilish ishtirokchilari tomonidan qizg‘in
muhokama qilinib, kelgusi rejalar yuzasidan bir qancha taklif
va tavsiyalar bildirildi.

Institut  Kasaba  uyushmasi  qo’mitasi  tarkibiga  quyidagi
nomzodlar saylandi:

Baxtiyor Yuldashev – O’quv-uslubiy boshqarmasining talabalar

amaliyoti bo’limi boshlig’i
Rustamov  Vahobjon  Qiyomovich  –  «Madaniyat  va  san’at
menejmenti»  kafedrasi  professori  v.b.;
Karimov  Jahongir  Ibratovich  –  Yoshlar  bilan  ishlash,
ma’naviyat  va  ma’rifat  bo’limi  boshlig’i;
Ahmedov  Farrux  Farxodovich  –  «Registrator  ofisi»  o’quv
jarayonlarini muvofiqlashtirish menejeri;
Yusupova Rahima Kasimova – «Madaniyat va san’at menejmenti»
kafedrasi dotsenti v.b.;
Rasulov Rufat Sheraliyevich – institut Talabalar turar joyi
komendanti
Muminxodjayeva  Lyudmila  Nigmatovna  –  «Kutubxona-axborot
faoliyati» kafedrasi katta o’qituvchisi;
Bachisova  Sharafat  Narmuratovna  –  Xodimlar  bo’limi
mutaxassisi,
Mavlonov Rustam Mavlonov Rustam Abdusalomovich – institut bosh
muhandisi.

Institut kasaba uyushmasi raisligiga nomzodlar uchun ochiq
ovoz berildi.

Ovoz berish natijalariga ko‘ra O‘quv uslubiy boshqarmasining
Talabalar  amaliyoti  bo‘limi  boshlig‘i  Yuldashev  Baxtiyor
O‘zbekiston  davlat  san’at  va  madaniyat  instituti  kasaba
uyushmasi qo‘mitasi raisligiga qayta saylandi.

Bugun  O‘zbekiston  davlat
san’at va madaniyat instituti
rektori,  professor  Nodirbek

Sayfullayev  rahbarligida
navbatdagi  yigʻilish  bo’lib
o’tdi.
 

✔️Yig‘ilishda  barcha  prorektorlar,  bo‘lim  boshliqlari,
fakultet  dekanlari,  Yoshlar  bilan  ishlash  bo‘yicha  dekan
o‘rinbosarlari, kafedra mudirlari va tyutorlar ishtirok etdi.

Yig‘ilishni  ochib  berar  ekan  Nodirbek  Sayfullayev  joriy
yilning  13-fevral  kuni  О‘zbekiston  Respublikasi  Prezidenti
Shavkat  Mirziyoyev  raisligida  о‘tkazilgan  Olimpiya  va
paralimpiya harakatini yanada rivojlantirish, ommaviy sportni
yangi  bosqichga  olib  chiqish,  aholi  jismoniy  faolligini
oshirish chora-tadbirlari yuzasidan videoselektor yig‘ilishi
hamda 14-fevral kuni о‘tkazilgan mamlakatimiz yoshlari bilan
ochiq  muloqotida  belgilagan  vazifalar  ijrosi  borasida
to’xtalib,  bugungi  kunda  talaba-yoshlarga  sifatli  ta’lim
berish barobarida, ularning bo‘sh vaqtlarini mazmunli tashkil
etish, turli to‘garaklarga jalb etish institutda faoliyat olib
borayotgan  har  bir  xodimning  asosiy  vazifa  bo‘lishi,  bu
boradagi ishlarni yangi bosqichda davom ettirish, ayniqsa,
yoshlar  bilan  ishlash  tizimida  faoliyat  olib  borayotgan
xodimlarning  mas’uliyatini  yanada  oshirish  lozimligini
ta’kidladi.

Shuningdek, ushbu yig‘ilishlarda hamda umuman yurtimizda yosh
avlodga  yaratib  berilayotgan  keng  ko  ‘lamli  imkoniyatlar
tog‘risida talaba-yoshlarga ko’proq ma’lumot berish, tashkil
etilayotgan  turli  tanlovlar  va  sport  musobaqalarida
talabalarning ishtirokini kengaytirish, institut miqyosida ham
sport va boshqa intellektual tanlovlarni muntazam o‘tkazib
borish, talaba-yoshlarning kamida 50 fozini sportga jalb etish
zarurligini ta’kidladi.

Yoshlar  masalalari  va  ma’naviy-ma’rifiy  ishlar  bo‘yicha
birinchi prorektor Shohbek Ergashevning talabalarning bо‘sh
vaqtini  mazmunli  tashkil  etish,  ularning  ma’naviyatini
yuksaltirish borasida institutda amalga oshirilayotgan ishlar
borasida bergan ma’lumoti qizg’in muhokama qilindi. Xususan,
haftaning har shanba kunini institutda sport kuni deb e’lon
qilindi hamda ushbu kunda ko’plab sport musobaqalari tashkil
etish, unda nafaqat talaba-yoshlar, balki ishchi xodimlar ham
ishtirok etishi belgilandi.

Institut  talabalarining  ma’naviy  tarbiyasi  va  mafkuraviy
immunitetini kuchaytirish, ularni yot g‘oyalardan asrash har
birimizning  vazifamizga  aylanishi  shartligi,  yoshlarning
mafkuraviy  xavfsizligini  ta’minlash,  ularni  dardiga  malham
bo‘lib,  muammosini  hal  qilib,  turli  g‘oyaviy  xurujlardan
asrash,  zararli  axborotlardan  himoya  qilish  ishlarini
kuchaytirish, ayniqsa, giyohvandlik va psixatrop moddalarga
qaramlik kabi salbiy illatlarning oldini olish masalasi ham
muhokama  qilinib,  mas’ullarga  bu  borada  yoshlar  o’rtasida
tushuntirish  ishlarini  yanada  jadalashtirish  topshirig‘i
berildi.

Yig‘ilishda,  shuningdek,  2025-yil  uchun  rejalashtirilgan
maqsadli  investitsiyalar  va  grant  loyihalarini  amalga
oshirilishi, xalqaro hamkorlik bo‘yicha xorijiy universitetlar
bilan imzolangan memorandumlar, tuzilgan «Yo‘l xarita» larida
belgilangan vazifalar ijrosining bajarilishi, 2024/2025-о‘quv
yili kuzgi semestr bо‘yicha professor-о‘qituvchilarning HEMIS
platformasida о‘quv mashg‘ulotlarini rasmiylashtirishi hamda
fakultet va kafedralarning о‘quv-uslubiy, ilmiy-tadqiqot va
ma’naviy-ma’rifiy faoliyatlarini о‘rganish natijalari, to‘lov-
shartnoma  asosida  tahsil  olayotgan  talabalar  tomonidan
to‘lovlar  amalga  oshirilish  holati,  ijro  intizomi  kabi
masalalar muhokama qilindi.

❗️Ushbu  masalalar  yuzasidan  mutasaddilarning  axborotlari
tinglandi  hamda  barcha  mas’ullarga  tegishli  topshiriqlar
berildi.


